ҚОНУНИ ҶУМҲУРИИ ТОҶИКИСТОН ОИД БА ВОРИД НАМУДАНИ ТАҒЙИРОТ БА ҚОНУНИ ҶУМҲУРИИ ТОҶИКИСТОН «ДАР БОРАИ ҚӮШУНҲОИ ДОХИЛИИ ВАЗОРАТИ КОРҲОИ ДОХИЛИИ ҶУМҲУРИИ ТОҶИКИСТОН» 
Қарори
 Маҷлиси намояндагони 

Маҷлиси Олии Ҷумҳурии Тоҷикистон  

Дар бораи қабул кардани Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи қӯшунҳои дохилии Вазорати корҳои дохилии Ҷумҳурии Тоҷикистон»

Маҷлиси намояндагони Маҷлиси Олии Ҷумҳурии Тоҷикистон қарор мекунад: 

Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи қӯшунҳои дохилии Вазорати корҳои дохилии Ҷумҳурии Тоҷикистон» қабул карда шавад.

     Раиси Маҷлиси намояндагони 

Маҷлиси Олии Ҷумҳурии Тоҷикистон

Ш.   Зуҳуров
ш. Душанбе, 25 ноябри соли 2015 №234

Қарори

Маҷлиси миллии Маҷлиси 

Олии Ҷумҳурии Тоҷикистон

Дар бораи Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи қӯшунҳои дохилии Вазорати корҳои дохилии Ҷумҳурии Тоҷикистон»
Маҷлиси миллии Маҷлиси Олии Ҷумҳурии Тоҷикистон Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи қӯшунҳои дохилии Вазорати корҳои дохилии Ҷумҳурии Тоҷикистон»- ро баррасӣ намуда, қарор мекунад:

Қонуни Ҷумҳурии Тоҷикистон «Оид ба ворид намудани тағйирот ба Қонуни Ҷумҳурии Тоҷикистон «Дар бораи қӯшунҳои дохилии Вазорати корҳои дохилии Ҷумҳурии Тоҷикистон» ҷонибдорӣ карда шавад.

            Раиси Маҷлиси миллии 

Маҷлиси Олии Ҷумҳурии Тоҷикистон
    М. Убайдуллоев
ш. Душанбе, 18 декабри соли 2015 №152

Моддаи 1. Ба Қонуни Ҷумҳурии Тоҷикистон аз 28 декабри соли 1993 «Дар бораи қӯшунҳои дохилии Вазорати корҳои дохилии Ҷумҳурии Тоҷикистон» (Ахбори Шӯрои Олии Ҷумҳурии Тоҷикистон, с. 1994, №3-4, мод.62; Ахбори Маҷлиси Олии Ҷумҳурии Тоҷикистон, с. 1998, №10,    мод. 127; с. 2000, №11, мод. 535; с. 2002, №4, қ. 1, мод. 260, мод. 263; с. 2003, №4, мод. 141; с. 2014, №11, мод. 658) тағйироти зерин ворид карда шавад: 

1. Дар қисми дуюми моддаи 25:

- дар сархати чорум калимаи «дархости» ба калимаи «пешниҳоди» иваз карда шавад;

- дар сархати панҷум калимаҳои «унвонҳои пасттари» ва «ато менамояд» мувофиқан ба калимаҳои «бо унвонҳои якуми» ва «сарфароз менамояд» иваз карда шаванд;

- дар сархати ҳаштум калимаҳои «ҳалок гардидаанд, вафот кардаанд,» ба калимаҳои «ҳалок гардидаанд (вафот кардаанд)» иваз карда шаванд;

- аз сархати даҳум калимаҳои «, иҷрои хизмати қаровулҳо ва дастаҳои посбонони ҳарбӣ» хориҷ карда шаванд.

2. Дар қисми сеюми моддаи 26:

- сархати дуюм дар таҳрири зайл ифода карда шавад:

«- мувофиқи фармоиши Вазири корҳои дохилии Ҷумҳурии Тоҷикистон оид ба такмили фаъолият, сохтори қӯшунҳои дохилӣ ва гузаронидани чорабиниҳои ташкилӣ таклифҳо пешниҳод менамояд;»;

- аз сархати чорум калимаҳои «, дар штатҳои қисмҳо, муассисаҳо ва таълимгоҳҳои ҳарбӣ дар ҳудуди шуморае, ки барои қӯшунҳои дохилӣ муқаррар шудааст, тағйирот ба амал меоварад» хориҷ карда шаванд;

- сархати шашум дар таҳрири зайл ифода карда шавад: 

«- афсаронро ба мансабҳои то муовини командири қисми ҳарбӣ, муовини сардори шуъбаи Раёсати қӯшунҳои дохилӣ таъин мекунад;».

 3. Дар қисми якуми моддаи 27 калимаҳои «воҳиди сохтории дастгоҳи марказии» ба калимаҳои «дар нақшаи идоракунии» иваз карда шаванд.

Моддаи 2. Қонуни мазкур пас аз интишори расмӣ мавриди амал қарор дода шавад.

         Президенти

Ҷумҳурии Тоҷикистон 
                                
     Эмомалӣ Раҳмон
ш. Душанбе, 25 декабри соли 2015 №1265

